
NØVN SÍÐA 6

Bilmað­
ur sjeyti­
fimm

NØVN SÍÐA 8

Pimmi 
deyður 70 
ára gamal

Einasta universitet uttan fyri Før­
oyar, sum hevur bjóðað út læru­
greinina føroyskt, gevst nú við 
hesum tilboð.

Tað er greitt, nú Københavns 
Universitet hevur gjørt av, at í 
minsta lagi 30 fólk skulu verða 
teknað til eina læragrein, fyri at 
skal verða tøk.

Og so stórur er áhugin fyri at 
lesa føroyskt á Københavns Uni­
versiteti ikki.

Bæði fólkatingsmenn og menta­
málaráðfrúan hava verið uppi í 
málinum, og har er einki at gera. 
Universitetið ræður sjálvt, hvørjar 
lærugreinir, tað bjóðar út, politik­
arararnir hava onga ávirkan.

Og tað er sikkurt í fínasta lagi. 
Jógvan Isaksen, sum undirvísir 

í føroyskum á Københavns Uni­
versitet segði í útvarpinum, at tað 
er ikki av illvilja, at lærugreinin 
føroyskt verður strikað. Heldur er 
tað tann vanliga danska líkasælan, 
segði hann.

Og tað má sigast at vera líka­
sæla. Vit kunnu sjálvandi seta 
okkum spurningin, um tað hevur 
so stóran týdning, at útlendingar 
hvørt á lesa føroyskt á universi­
tetsstigi. Men tað skert ikki burt, 
at onkran týdning hevur tað. Og tá 
sagt verður, at lærararnir ikki verða 
spardir burtur, fyri tað um undir­
vísingin steðgar, so er spurnigurin, 

hvar sparingin er. Byrokratiið er 
øgiligt, tað prógvar hendan avgerð­
in eisini. Sparingin er 0 krónur, tí 
at undirvísarin skal granska ella 
gera okkurt annað til  nyttu, sum 
onkur finnur fyri gott. Men tá talið 
av næmingum ikki er nóg høgt, so 
verður eingin undirvísing. Og so er 
líka mikið, hvat politikarar halda og 
meina.

So kann onkur kanska siga, at 
vit kunnu bara bjóða utlendingum 
hesa lærugrein á okkara egna lítla 
universiteti. Men so einfalt er hetta 
ikki. Dømi er um, at fólk koma til 
Danmarkar at lesa part av síni út­
búgving, og taka so føroyskt við 
síðuna av.

Og hvat er problemið við at 
danska universitetið bjóðar fram 
føroyskt og íslendskt – tvey smá­
mál við serligum avbjóðingum?

Hví skal danska líkasæalan for­
koma einum tilboð, sum universi­
tetið hevur bjóðað í eini 80 ár?

Christian Matras undirvísti 
á universitetinum, áðrenn hann 
kom til Føroya í 1965. Longu í 1928 
var hann magistari, 1933 dotkari og 
í 1952 professari í føroyskum.

Mangt er undarligt. Illvilji ella 
líkasæla – men spell er tað at okk­
urt hissini byrokratiskt prinsipp 
skal niðurbróta nakað, sum hevur 
so stóran mentanarliga týdning.

LÍKASÆLA Á UNIVERSITETSSTIGI

Arbeiðstoymið hjá Kvívíkar 
kommunu er í løtuni í holt 
við at bøta um takið á dag­
stovninum Áarlon í Kvívík.

Nógv av flagnum er máað 
burtur, og kantarnir eru 
vorðnir sjónligir.

– Nýtt net og flag verður 
lagt á, og eisini verða vatn­
slangur lagdar, so møguligt 
verður at vatna takið, siga 
tey í Kvívíkar kommunu.

Okkurt hissini byrokratiskt 
prinsipp steðgar føroyskum

– Lyklapersónar 
mugu skiftast 
út, um eingin 
finnur loysnina 
Tað skrivar Páll á Reyna­
túgvu, løgtingsformaður, á 
Facebook, um óskilið sum 
valdar við siglingi til út­
oyggjar, nú Ternan hevur 
verið so leingi á beding:

»Eg skilji tey so ótrúliga 
væl! Tey eru kedd, hørm, 
óð, og ikki minst vónsvikin 
av støðuni. Og tá so lítið og 
einki frættist um batar á leið­
unum, so er onki at siga til at 
vit øll í samgonguni standa 
fyri skotum.

Og tað løgna er at eingin 
av tinglimunum í samgong­
uni (ella andstøðuni) hevur 
verið ímóti, at vit fáa eitt 
hóskandi avloysaraskip til 
Strandferðsluna.

Kortini standa vit enn, 
meira enn tvey ár eftir at 
landsstýrismaðurin av 
sínum eintingum avlýsti 
nýggju Nólsoyarferjuna, 
sum ryssa yvir deyðum fyli 
og einki hendir.

Ruðuleiki hjá flestu út­
oyggjum, eingin veit hvørki 
út ella inn. Aftur ella fram. 

Hetta ber snøgt sagt ikki til.
Onkur hevur ábyrgdina. 

Strandfaraskip Landsins. 
Sjóvinnustýrið. Samferðsl­
umálaráðið ....og sjálvsagt 
landsstýrismaðurin, Henrik 
Old.

Um eingin innanvert 
hesar stovnar er førur fyri 
at samskipa eina nøktandi 
loysn, so mugu stig takast at 
skifta lyklapersónarnar út.

Eg skal fegin skipa fyri 
einum felagsfundi fyri allar 
partar, um eingin annar tek­
ur stig til eina loysn á krepp­
uni, tí sum sagt tað nyttar 
lítið at hava nógvar leiðarar, 
um teir ikki eru egnaðir at 
finna loysnir sum gagna 
fólkinum.

Tað gongur sjón fyri 
søgn!«

Henrik Old hevur 
alla skyldina

Løgtingsformaðuri skjýtur 
við skørpum eftir Hendriki 
Old

Bøtt verður um takið

Ulla Joensen nýggj 
forkvinna í KT-felagnum

KT-Felagið hevði aðalfund í 
síðsta mánadag, 30. apríl.

Fyri vali á aðalfundinum 
stóðu Jan Ziskasen, Snæ­
bjørn B. Jacobsen og Ólav­

ur Ellefsen, umframt Júst í 
Túni Vang sum tiltakslim­
ur. Øll vórðu tey afturvald. 
Í nevndini sita eisini Ulla 
Joensen, og Fróði Magnus­

sen. 
Nevndin er sostatt tann 

sama, men hesaferð skipaði 
nevndin seg við Ullu Joensen 
sum forkvinnu.


